
ADMINISTRACION LOCAL

MUNICIPAL
SANTIAGO DE COMPOSTELA

Secretaria Xeral

Aprobacién definitiva da modificacién do Regulamento de titulos, honras e condecoraciéns do Concello de Santiago de Compostela
ANUNCIO

O Pleno da Corporacion do Concello de Santiago de Compostela, na sesién ordinaria que tivo lugar o 27 de xufio de
2024, aprobou inicialmente a a modificacion do Regulamento de titulos, honras e condecoraciéns do Concello de Santiago
de Compostela.

Durante o prazo establecido para a presentacion de reclamacions e suxestions non se presentou ningunha, polo que a
modificacién do regulamento enténdese definitivamente aprobada.

Ao abeiro do previsto no artigo 70.2 da Lei 7/1985, do 2 de abril, reguladora das bases do réxime local, e para o mellor
conecemento da norma, procédese a publicacion do texto integro do Regulamento de titulos, honras e condecoracions do
Concello de Santiago de Compostela incorporando as modificaciéns definitivamente aprobadas, que € do seguinte teor
literal:

REGULAMENTO DE TITULOS, HONRAS E CONDECORACIONS DO CONCELLO DE SANTIAGO DE COMPOSTELA
LIMIAR

A Constitucion Espanola de 1978 recofnece aos municipios, as provincias e as comunidades auténomas autonomia
para a xestién dos seus respectivos intereses. E o artigo 140 o que consagra o principio de autonomia local, polo que o
goberno e a administracion corresponden a cada un dos concellos.

A Lei 57/2003, do 16 de decembro, de medidas para a modernizacién do goberno local modifica a Lei 7/1985, do 2
de abril, reguladora das bases do réxime local coa introducién dun novo titulo X que regula un réxime especial para muni-
cipios de gran poboacion, como o de Santiago de Compostela, que deriva da sua designacion como sede das institucions
autonémicas e capital da Comunidade Auténoma.

De acordo co disposto no artigo 89.2 da Lei 5/1997, do 22 de xullo, reguladora da Administracion Local de Galicia,
o Parlamento de Galicia aprobou a Lei 4/2002, do 25 de xuno, que dotou a cidade dun estatuto especial de capitalidade
cuxo obxecto € o de reconecer formalmente a Santiago como capital da Comunidade Auténoma e co que se completaron,
no ambito normativo, as determinacions contidas na Lei 1/1982, do 24 de xuio, de fixacién da sede das instituciéns
autonoémicas de Galicia. Non s6 recofece o seu estatuto especial, senén que regula os seus simbolos e crea o Consello
da Capitalidade, 6rgano de colaboracién e coordinacion interinstitucional.

O Regulamento de organizacion, funcionamento e réxime xuridico das entidades locais, aprobado polo Real decreto
2568/1986 do 28 de novembro, dedica parte do titulo VI, artigos 186 a 190, a regular as honras e distinciéns das
entidades locais. Asi, o artigo 189 sinala que as corporacions locais poderan acordar a creacion de medallas, emblemas,
condecoracions ou outros distintivos honorificos, co fin de premiar especiais merecementos, beneficios sinalados ou servi-
zos extraordinarios, asi como acordar nomeamentos de fillos/as predilectos/as e adoptivos/as e de membros honorarios
da Corporacién, atendidos os méritos, calidades e circunstancias singulares que concorran nas persoas galardoadas e que
seran aplicados co maior rigor no expediente que se instruira para o efecto.

Por todo isto, € manifesta a necesidade do Concello de Santiago de Compostela, en virtude da sua potestade de autoor-
ganizacion, de actualizar o Regulamento para a concesién de condecoraciéns, aprobado o 5 de maio de 1955 e modificado
por ultima vez o 2 de abril de 1966, asi como a sua relacidén e coordinacidon coa regulacion existente ou que poida existir no
Concello referente & organizacién asi como a realizacion de actos publicos municipais, precedencias, simbolos, atributos,
usos oficiais etc., nomeadamente co Regulamento orgadnico municipal do Pleno do Concello de Santiago de Compostela, o
Regulamento organico de goberno e de administracion do Concello de Santiago de Compostela, o0 Regulamento do corpo da
policia local do Concello de Santiago de Compostela, instrucions, decretos ou acordos ditados pola Alcaldia en materia de
protocolo, para regular a celebracion de vodas civis no Concello de Santiago de Compostela e demais.

Para finalizar, é preciso mencionar a Lei 57/2007, do 26 de decembro, pola que se reconecen e amplian dereitos e
se establecen medidas en favor das persoas que padeceron persecucion ou violencia durante a Guerra Civil e a Ditadura

-Lei de memoria histérica. No seu artigo 15, recolle o mandato dirixido a todas as administraciéons publicas para que
adopten unha serie de medidas en relacion cos simbolos e monumentos conmemorativos da Guerra Civil ou da Ditadura,
sustentadas no principio de evitar toda exaltacién da sublevacién militar, da Guerra Civil € da represién da Ditadura, no
convencemento de que a cidadania ten dereito a que os simbolos publicos sexan ocasion de encontro e non de enfronta-
mento, ofensa ou agravio.

Capitulo |. Disposicions xerais
Artigo 1. Obxecto e clasificacion

1. Os titulos, honras e condecoraciéns que podera conferir o Concello de Santiago de Compostela, incluso con caracter
péstumo, para premiar especiais merecementos ou servizos extraordinarios, seran as seguintes:

a) Nomeamento de alcalde/alcaldesa ou concelleiro/a de honra.
b) Titulo de fillo/a predilecto/a e fillo/a adoptivo/a.
c¢) Chave de ouro de Santiago de Compostela.
d) Medalla de ouro de Santiago de Compostela.
e) Titulo de llustre visitante.

f) Alba de Compostela.

g) Mulleres de Compostela.

g) Cronista oficial de Santiago de Compostela.

2. Poderanse distinguir de forma honorifica a persoas, institucions ou entidades dando o seu nome a vias municipais,
establecementos, centros ou instalacions do Concello de Santiago de Compostela. A distincién tamén se podera materia-
lizar mediante a instalacién dunha placa.

No caso de establecementos, centros ou instalaciéns do Concello de Santiago de Compostela, procurarase que estean
relacionados coa actividade desenvolvida polas persoas ou institucions obxecto de distincion.

3. A concesion de titulos, honras e condecoracions reconeceran méritos extraordinarios que concorran en persona-
lidades, entidades ou corporaciéns, por teren prestado servizos ao municipio ou producido beneficios sociais, culturais,
turisticos, cidadans, artisticos, musicais, deportivos, empresariais, cientificos ou similares.

Artigo 2. Caracter dos titulos, honras e condecoracions

1. Os anteriores titulos, honras e condecoracions tefen caracter exclusivamente honorifico polo que non xeraran
dereito a ningunha devindicacion nin teran efecto econémico.

2. As persoas titulares destas honras, titulos ou condecoraciéns disporan dun lugar reservado nos actos oficiais aos
gue sexan convocados polo Concello de Santiago de Compostela.

Artigo 3. Revogacion

1. Os titulos, honras e condecoracions poderan ser revogados se 0s/as titulares realizan actos ou manifestaciéns con-
trarias aos motivos que xustificaron a sda concesién ou que de existiren no momento do outorgamento non o permitirian.

2. A revogacion sera acordada polo mesmo 6rgano que concedeu a honra, coa mesma maioria prevista para o nomea-
mento, logo da tramitacién do correspondente expediente e de dar audiencia a persoa interesada ou as que a sucedan.

3. Non poderan concederse os titulos, honras nin condecoracions reguladas aos membros da corporacién municipal
en tanto exerzan os seus cargos.

Capitulo Il. Clasificaciéon
Artigo 4. Alcalde ou alcaldesa e concelleiro/a de honra

1. O nomeamento de alcalde, alcaldesa, concelleiro ou concelleira de honra do Concello de Santiago de Compostela
podera outorgarse por este a personalidades, nacionais ou estranxeiras, como mostra da alta consideracion que lle mere-
cen distincions recibidas ou en correspondencia a outras anélogas, de que fora obxecto a Corporacién ou as autoridades
municipais da Cidade.

2. Non poderén outorgarse novos nomeamentos dos expresados no paragrafo anterior mentres vivan cinco persoas que
sexan alcaldes, alcaldesas ou dez concelleiros/as de honra.

3. Os alcaldes ou alcaldesas de honra consideraranse membros honorarios da Corporacidon municipal, € poden lucir,
en seu caso, as insignias e atributos reservadas a esta. Igualmente teran dereito a acompanar a Corporacién nos actos e
solemnidades as que asista.

4. Os membros de honra da Corporacién non tefien facultade ningunha para intervir no goberno ou na administracion
municipal.

5. A concesién do titulo, honra ou condecoracién estara acreditada con documento, insignia, impresiéon ou simbolo
fidedigno.

Artigo 5. Titulo de Fillo ou filla predilectos e adoptivos

1. O titulo de fillo ou filla predilecto/a de Santiago de Compostela distingue persoas, nacidas no municipio, que desta-
casen polos seus méritos ou calidades persoais, especialmente nos ambitos cultural, cientifico, social, artistico, deportivo,
politico ou econémico, ou por servizos prestados en beneficio da cidade.

2. O titulo de fillo ou filla adoptivo/a de Santiago de Compostela podera outorgarse as persoas que, sen naceren no
municipio, mantenan vinculos persoais con el e reinan os méritos ou circunstancias establecidos no paragrafo anterior.

3. Os titulos de fillo ou filla predilecto/a e de fillo ou filla adoptivo/a consistiran nun diploma artistico, co escudo de
Santiago de Compostela e alegorias sobre a actividade galardoada, con mencion breve dos merecementos.

4. Ademais do diploma entregarase unha insignia para uso corrente ou unha pequena medalla para ostentar na lapela
en determinadas ocasions.

Artigo 6. Chave de ouro de Santiago de Compostela e titulo de ilustre visitante

1. A chave da cidade de Santiago de Compostela podera ser entregada polo alcalde ou alcaldesa a xefes ou xefas de
estados estranxeiros e personalidades que visiten oficialmente o Concello de Santiago.

2. 0O titulo de ilustre visitante de Santiago de Compostela podera concederse a aqueles persoeiros de especial relevan-
cia que visiten a cidade de Santiago e sexan recibidos oficialmente polo Concello.

3. O outorgamento de ambas as duas condecoracions realizarase mediante decreto de Alcaldia, sen necesidade de
expediente previo.

Artigo 7. Medalla de ouro de Santiago de Compostela.

1. A medalla de ouro é a maxima distincion que outorga o Concello de Santiago de Compostela. Resérvase a méritos
singulares que concorran en persoas e institucions, entidades ou corporacions € que poidan ser consideradas polo Conce-
llo de Santiago como dignas por todos os conceptos desta elevada distincion.

2. 0 titulo correspondente & medalla de ouro consistird nun diploma artistico, co escudo da cidade e alegorias sobre a
actividade galardoada, con mencion breve dos merecementos.

Do mesmo xeito, entregarase unha medalla de forma ovalada cun didmetro de 7x5 centimetros e cun grosor de 9
milimetros. No anverso ostentara en relevo o escudo oficial da Cidade, coa coroa e cruz de Santiago e no bordo unha greca
coa inscricion “PRO COMPOSTELA, CIDADE VENERA”. No reverso unha coroa de follas de loureiro no borde e a inscricion
que corresponde ao nomeamento “MEDALLA DE OURO”. Os cordéns ou cintas destas medallas seran de cor verde.

3. Ademais da medalla, entregarase un insignia para uso corrente ou unha pequena medalla para ostentar na lapela
en determinadas ocasions.

Artigo 8. Alba de Compostela

1. Establécese unha distincion xeral vinculada & celebracion do 25 de xullo e coa denominacién de Alba de Compostela
en lembranza do discurso Alba de Gloria de Daniel Rodriguez Castelao no que se conmemora a estadea de persoas que
contribuiron e contribden ao ben comun.

2. Os galardéns Alba de Compostela distinguiran persoas ou entidades, publicas ou privadas, vinculadas a Santiago
de Compostela que destacasen por ter acadado logros ou desenvolto unha traxectoria meritoria nos eidos social, cultural,
cientifico, deportivo, artistico, vecinal ou similares e que se consideren un referente para a sociedade.

3. Cada ano outorgaranse catro titulos Alba de Compostela, garantindo que as persoas ou entidades distinguidas sexan
unha representacion da pluralidade da sociedade compostela.

4. As persoas galardoadas faraselle entrega nun acto publico dun titulo e dunha peza de ouriveria cuxo motivo sera
unha estrela de oito puntas coa lenda “Alba de Compostela” e 0 ano do seu outorgamento.

Artigo 8 bis Mulleres de Compostela.

1. Os premios “Mulleres de Compostela” reconeceran &s mulleres, nadas ou vencelladas con Santiago de Compostela,
que nos seus eidos de actividade ou polas suas traxectorias constitiian referentes para a sociedade e referentes no proce-
SO0 para acadar a igualdade entre mulleres e homes.

2. Concederanse oito premios Mulleres de Compostela cada ano, vinculados a data do 8 de marzo.

A entrega deste reconecemento farase nun acto solemne.
3. 0 premio Mulleres de Compostela consistira nun titulo e unha peza de artesania realizada por unha artista compostela.
Artigo 9. Dedicacion/denominacién de lugares publicos da cidade de Santiago de Compostela

1. Correspéndelle ao Pleno da Corporacion, por maioria absoluta do ndmero legal dos seus membros e logo do ditame
do Consello Asesor de Condecoracions, outorgar a vias municipais ou a establecementos, centros ou instalacions do
Concello de Santiago o nome de persoas fisicas, organismos, institucions e entidades que, a xuizo da Corporacion, redinan
méritos suficientes, sexa por servizos e actividades especiais realizados a favor da cidade no caso de organismos, institu-
cions e entidades, ou pola sua relevancia indiscutible no ambito cientifico, cultural, artistico, deportivo, social etc., no caso
de persoas fisicas.

2. A denominacién doutro tipo de vias ou espazos publicos e a atribuciéon concreta dos nomes aprobados polo Pleno
da Corporacion correspdndelle a Xunta de Goberno Local.

3. As denominaciéns con nomes comuns tamén seguiran o procedemento previsto no artigo 10.

4., En casos puntuais, e para evitar prexuizos de indefinicién transitoria as e aos residentes das vias municipais inclui-
das neste suposto, podera empregarse ata que se denominen definitivamente a identificacion alfanumérica.

5. Garantirase a equidade de xénero na denominacién das vias municipais e dos establecementos, centros ou insta-
laciéns do Concello de Santiago outorgadas a persoas fisicas, en consonancia co disposto na normativa correspondente.

Capitulo lll. Procedemento para a concesion de titulos, honras e condecoracions
Artigo 10. Iniciacion e tramitacion

1. A concesién de calquera dos titulos, honras e condecoracions, a denominacion de vias ou de establecementos,
centros e instalaciéons municipais a instalacion de placas ou elementos analogos, o irmandamento con outras cidades e o
nomeamento do/a cronista oficial da cidade de Santiago de Compostela a que se refire este regulamento, salvo no caso
da concesion da chave de ouro de Santiago de Compostela e o titulo de ilustre visitante que se estara ao disposto no
artigo 6.3, requirira a instrucion previa do oportuno expediente, que servira para determinar os méritos ou circunstancias
gue aconsellen a concesion e se rexera por este regulamento, con aplicaciéon supletoria o Regulamento de organizacién,
funcionamento e réxime xuridico das entidades locais (R.D. 2568/1986, do 28 de novembro) ou a disposicidén que se é o
caso o substitia.

2. Calquera persoa, entidade ou asociacion podera facer propostas mediante escrito presentado no Rexistro Xeral do
Concello, dirixido ao/a alcalde ou alcaldesa.

3. Cando se trate da concesion de titulos, honras ou condecoraciéns a persoeiros susceptibles de recibir a Chave de
Ouro ou o titulo de ilustre visitante e as esixencias de tempo asi o0 aconsellen, o expediente podera ser substituido por un
escrito razoado do alcalde ou alcaldesa, dirixido ao Pleno da Corporacién, para que este adopte o acordo co fin de conferir
a condecoracion ou condecoraciéns que sexa adecuadas a proposta.

4. O procedemento iniciarase mediante decreto da Alcaldia, por propia iniciativa ou por requirimento dunha terceira
parte dos membros que integran a Corporacion no caso dos homeamentos de alcalde ou alcaldesa, concelleiro ou conce-
lleira de honra, fillo ou filla predilecto/a ou adoptivo/a, medalla de ouro de Santiago de Compostela, Alba de Compostela,
Mulleres de Compostela, irmandamentos, cronista oficial de Santiago de Compostela e de propostas de denominaciéon de
espazos publicos. No caso da chave de ouro de Santiago de Compostela e o titulo de ilustre visitante estarase ao disposto
no artigo 6.3.

5. 0 Consello Asesor de Condecoracions, érgano encargado de informar o expediente, esta constituido polos seguintes
membros:

a) Alcalde ou alcaldesa do Concello de Santiago de Compostela ou concelleiro/a en quen delegue, que presidira o
Consello.

b) Un/unha representante de cada un dos grupos municipais da Corporacion.
c) O secretario xeral do Pleno ou persoa funcionaria na que delegue, que exercera a secretaria.

6. 0 Consello Asesor de Condecoracions reunirase unha vez por semestre con caracter ordinario e con caracter extraor-
dinario celebrara cantas sesiéns acorden a presidencia ou un terzo dos seus membros.

7. A convocatoria das sesioéns ordinarias corresponde realizala a presidencia, a través da secretaria xeral, cunha an-
telacion de catro dias habiles e acompanada da orde do dia, da data, hora e lugar en que vai ter lugar a sesion e, se fose
preciso, da documentacion correspondente. Para as sesions extraordinarias a antelacion minima de convocatoria sera de
dous dias habiles.

Pagina4 /7

Nimero de anuncio 2024/6005



BOLETIN OFICIAL DA PROVINCIA DA CORUNA BO P BOLETIN OFICIAL DE LA PROVINCIA DE A CORUNA
Xoves, 29 de agosto de 2024 [Numero 166] Jueves, 29 de agosto de 2024

8. Rematada a funcién informativa, o Consello Asesor elevara a proposta a través do seu secretario ou secretaria ao
alcalde ou alcaldesa, que a someterd ao Pleno da Corporacion, previos os tramites oportunos.

9. O outorgamento dos titulos, honras e condecoraciéns, coas excepcions recollidas neste regulamento, correspéndelle
ao Pleno da Corporacién por acordo adoptado co voto favorable da maioria absoluta do nidmero legal de membros da
Corporacion.

Capitulo V. Loito oficial no Concello de Santiago de Compostela
Artigo 11. O loito oficial

1. O alcalde ou alcaldesa podera acordar a declaracion de loito oficial cando circunstancias ou feitos de transcendencia
asi o requiran.

2. No decreto da Alcaldia incluiranse todas e cada unha das acciéns que se vaian desenvolver en sinal de respecto e
condolencia.

3. No casos en que a declaracion de loito oficial vena acordada por outras instituciéns ou administraciéns publicas
de ambito internacional, comunitario, estatal ou autonémico, estarase ao preceptuado pola correspondente declaracion.

Capitulo V. Irmandamento
Artigo 12. Obxecto, requisitos e procedemento

1. O Concello de Santiago podera decidir o irmandamento con outros municipios, cidades ou localidades co fin de des-
envolver vinculos de amizade. E o nivel mais elevado que pode alcanzar a cooperacidn con outras cidades ou colectividades
analogas. Estara baseado na existencia de valores compartidos, vinculos histéricos, culturais, linglisticos, econémicos e
similares capaces de xerar unha relacion permanente entre elas.

2. Os irmandamentos poderan celebrarse con cidades espanolas, europeas ou de calquera outro estado recofecido
por Espaiia. Non se celebraran con cidades que pertenzan a estados cuxos sistemas politicos non respecten os principios
de democracia e os dereitos humanos ou nos que se practique calquera tipo de discriminacién incompatible cos valores
democraticos, salvo que 0 seu obxecto especifico e preferente de superar esa situacion e apoiar a recuperacion das liber-
dades estea debidamente xustificado no expediente.

3. Os obxectivos perseguidos poderan ser:

a) Favorecer a creacién de sentimentos de proximidade entre a cidadania, promovendo o mantemento de relacions
pacificas entre os pobos, a resolucion de conflitos pola via do dialogo, a cooperacién e o dereito, a tolerancia entre as
diversas culturas e civilizacions e, en xeral, os valores establecidos na Carta das Nacions Unidas.

b) Fomentar a aproximaciéon da poboacion, o intercambio de experiencias turisticas sustentables, os intercambios
educativos, tecnoléxicos e culturais e a solidariedade coas situaciéns de crise ou necesidade.

c) Estimular a realizacion de proxectos que supofan o intercambio de cofecementos, tecnoloxias, arte e cultura,
especialmente no ambito universitario.

d) Crear redes de cooperacién coas cidades irmandadas para o desenvolvemento de boas practicas, o intercambio de
experiencias e a analise e proposta de soluciéns en temas concretos de interese comun.

e) En xeral, calquera outro obxectivo de interese comuin que contribla ao establecemento de vinculos de amizade e
colaboracién para fins pacificos e de superacién dos obstaculos ao respecto e a tolerancia das diferenzas entre os pobos,
culturas ou civilizacions.

4. Iniciarase o procedemento de acordo co artigo 10 deste regulamento. Do mesmo xeito, a proposta podera proceder
da cidade que pretende o irmandamento con Santiago de Compostela.

5. 0 expediente sera instruido pola Alcaldia, para o que se redactara un informe sobre os vinculos existentes, os obxec-
tivos e as posibilidades de financiamento dos gastos. Tera que quedar reflectida a conformidade do 6rgano de goberno da

cidade coa que se pretende celebrar o irmandamento.

6. Salvo que se trate dunha cidade espanola, a intencién de celebrar o irmandamento comunicarase ao Ministerio
competente en materia de administracions publicas e ao Ministerio de Asuntos Exteriores para os efectos oportunos.

7. Cumpridos os requisitos anteriores, corresponde ao Consello Asesor de Condecoracions o seguimento da trami-
tacion. Procurarase a participacion cidada, convidando @ Comision a membros do tecido social e institucional da cidade.
Correspéndelle @ Comisién establecer contacto coa outra parte e redactar, de comun acordo, un proxecto de protocolo de
irmandamento. A Comision podera ser auxiliada polo servizo de Protocolo para o desempeiio das suas funciéns.

8. 0 protocolo de irmandamento contera, ademais das menciéns xerais de lugar, data, persoas que intervefien e carac-
ter co que actudan, as finalidades e obxectivos que pretenden alcanzar, a sda congruencia coas competencias municipais,
0s proxectos e acciéns que se pretenden realizar, o 6rgano permanente de relacion, se existise, e as causas de extincion.
Acordado o texto e ditaminado polo Consello Asesor de Condecoraciéns, presentarase ao alcalde ou alcaldesa, xunto cos
informes preceptivos, para o seu sometemento a consideracién do Pleno.

9. A formalizacioén realizarase mediante visitas reciprocas das comisions representativas das cidades que se irmandan.

10. Os actos que se desenvolvan con motivo do irmandamento con outra cidade seran establecidos pola area de
Alcaldia, asi como o lugar e data para a sinatura do protocolo, dando conta ao servizo de Protocolo como responsable da
organizacién dos actos.

Capitulo VI. Libro de titulos, honras e condecoraciéons
Artigo 13. Rexistro

1. A Secretaria Xeral do Pleno do Concello de Santiago, en coordinacién co servizo de Protocolo, establecera e mantera
un rexistro permanente de todas as distinciéns outorgadas, consignando en seccidns separadas para cada unha delas e
por orde cronoldxica, os acordos de concesion, datas, titulares, motivos do outorgamento, lugar e acto en que tivo lugar a
imposicion, e, en xeral, cantos datos sexan de utilidade.

2. Os irmandamentos anotaranse nun capitulo especial do Libro de titulos, honras e condecoraciéns.
Capitulo VII. Cronista oficial da cidade de Santiago de Compostela
Artigo 14. Definicidn

1. O Concello podera nomear cronista oficial da cidade elixido/a entre aquelas persoas fisicas que acreditaran un
profundo conecemento do pasado histérico de Santiago de Compostela mediante publicaciéns cientificas e actividades
culturais relevantes.

Artigo 15. Nomeamento de cronista oficial da cidade de Santiago de Compostela

1. O procedemento para 0 nomeamento de cronista oficial da cidade de Santiago de Compostela iniciarase por decreto
da Alcaldia de acordo co disposto no artigo 10.4 deste regulamento.

2. A proposta de iniciacion do expediente deberase acompanar dunha memoria na que se especifiquen os méritos que
concorran na persoa que se propon, xunto cunha recension biografica e bibliografica.

3. A sua tramitacion realizarase de acordo co disposto no artigo 10 deste regulamento.
Artigo 16. Singularidades do procedemento
1. O expediente serd informado polo persoal técnico do departamento de Cultura.

2. Durante a tramitacién do expediente poderase solicitar facultativamente informes de entidades de recofecido presti-
xio na materia, tales como reais academias, Universidade de Santiago de Compostela ou outras. Estes informes non teran,
en ningln caso, caracter vinculante.

3. Antes de formular a proposta de nomeamento darase audiencia no expediente a persoa ou persoas candidatas.

4. 0 nomeamento de cronista oficial da cidade de Santiago de Compostela acordarase, logo do ditame do Consello
Asesor de Condecoraciéns, por maioria absoluta do nimero legal de membros da Corporacion, por proposta da Alcaldia e
formalizarase nun acto solemne.

Artigo 17. Caracter do titulo de cronista oficial de Santiago de Compostela

1. O titulo de cronista oficial de Santiago de Compostela é puramente honorifico e non implica o dereito a percibir
retribuciéon econémica ningunha, sen prexuizo da compensacion dos gastos que ocasione o desenvolvemento dos encargos
realizados.

2. O titulo de cronista oficial de Santiago de Compostela tera caracter vitalicio.

3. Malia o disposto no paragrafo anterior, podera cesar por decisién propia ou, en caso de incumprimento das suas
obrigas, por acordo do Pleno do Concello de Santiago e coa mesma maioria esixida para 0 seu nomeamento.

Artigo 18. Obrigas
O cronista oficial quedara comprometido a realizar as seguintes tarefas:

a) Emitir a sua opinion e resolver consultas sobre aqueles temas relacionados coa historia da cidade de Santiago de
Compostela, ou aqueles que a Corporacion, por medio da Alcaldia, considere oportuno someter a stia consideracion.

b) Redactar unha memoria anual na que se recollan os principais acontecementos sociais, culturais, politicos e de todo
tipo relacionados coa cidade.

Artigo 19. Dereitos
O titulo de cronista oficial outorga os seguintes dereitos:
a) Recibir do Concello un diploma e unha medalla conmemorativa do nomeamento.

b) Recibir compensacién polos gastos xerados como consecuencia do encargo de realizar algln estudo ou investigacién
de caracter excepcional pola sia complexidade ou polo investimento de traballo que requira, ou que esixa a realizacién de
viaxes ou a adquisicién de medios materiais especificos.

c) Ser convidado/a aos actos publicos organizados polo Concello.
d) Recibir gratuitamente un exemplar de todas as publicaciéns editadas polo Concello.

e) Acceder aos fondos do Arquivo e das bibliotecas e hemerotecas municipais para a sta consulta e estudo. En todo
caso, 0 acceso aos datos que figuren nos expedientes e rexistros administrativos efectuarase nos termos que dispona a
lexislacién vixente na materia.

f) Empregar o material e os medios técnicos que se pofian ao seu dispor no Arquivo municipal para facilitar o desen-
volvemento do seu labor.

g) A publicacion da sia memoria anual.
DISPOSICIONS ADICIONAIS
PRIMEIRA.- O Consello Asesor de Condecoracions exercera as suas funciéns en colaboracion co servizo de Protocolo,

en particular. Este servizo sera o encargado de organizar os actos solemnes de entrega dos titulos, honras e condecora-
cions recollidas neste regulamento.

SEGUNDA.- O alcalde ou alcaldesa podera ditar as instruciéns que resulten precisas para desenvolver este regulamen-
to, asi como establecer excepcionalidades na sua aplicaciéon cando concorran determinadas circunstancias singulares,
apreciadas por maioria polo Consello Asesor de Condecoraciéns.

TERCEIRA.- O Consello Asesor de Condecoracions trasladara a Alcaldia, @ Xunta de Goberno e, se é o caso, ao Pleno,

todas as iniciativas e propostas relacionadas coa aplicacién da Lei 52/2007, do 26 de decembro, da memoria histérica,
asi como a sua concrecion para o Concello de Santiago de Compostela.

CUARTA.- Os grupos municipais da Corporacioén, dada a natureza deste regulamento, procuraran o acordo por consenso
para a concesion das honras e condecoracions recollidas nel.

QUINTA.- Sen prexuizo das competencias atribuidas por este regulamento a distintos 6rganos e servizos municipais
en materias concretas, todas as cuestions que se susciten referentes & figura do cronista e a sua actividade e relacién co
Concello canalizaranse a través da area da Alcaldia.

DISPOSICION DERROGATORIA

No momento en que entre en vigor este Regulamento quedara sen efecto o regulamento para a concesion de conde-
coracions agrupadas baixo o nome de cabaleiros de Compostela, medalla do mérito ao traballo e nomeamento de alcalde
honorario con bastén de puno de prata, do 5 de maio de 1955 asi como a stia modificaciéon de 2 de abril de 1966.

DISPOSICION FINAL

Este regulamento publicarase no Boletin Oficial da Provincia da Coruia e entrara en vigor transcorrido o prazo de 15
dias establecido no artigo 65.2 da Lei 7/1985, do 2 de abril, de bases do réxime local.

Contra este acordo os interesados poderan interpor recurso contencioso- administrativo, perante a Sala do Contencio-
so- administrativo do Tribunal Superior de Xustiza de Galicia, no prazo de dous meses contados a partir do dia seguinte
ao da publicacién deste anuncio, de conformidade co artigo 46 da Lei 29/1998, do 13 de xullo, reguladora da Xurisdicion
Contencioso- Administrativa.

Santiago de Compostela, 26 de agosto de 2024.
A alcaldesa,
Goretti Sanmartin Rei.
2024/6005

